
UUM ONLINE: Seramai 64 Pegawai Kadet Pasukan Latihan Pegawai Simpanan (Palapes) Universiti Utara Malaysia (UUM) Sesi 2017/2018 bagi ketiga-tiga
perkhidmatan Darat, Laut dan Udara dinaikkan pangkat sempena Majlis Pemakaian Pangkat Pegawai Kadet Palapes UUM Sesi 2017/2018 hari ini.
 
Pemakaian pangkat itu disempurnakan oleh Naib Canselor, Prof Dato' Seri Dr Mohamed Mustafa Ishak yang juga Komandan Palapes UUM di Foyer
Canselori.
 
Menurut Naib Canselor, pemakaian pangkat ini adalah untuk memberikan penghargaan kepada Pegawai Kadet yang telah menunjukkan prestasi yang
cemerlang dalam semua aktiviti latihan dan juga bidang akademik.
 
"Pemakaian pangkat ini juga membolehkan Pegawai Kadet yang dilantik memegang sesuatu pangkat dapat melaksanakan tugas dan tanggungjawab yang
diberikan untuk memastikan kelancaran pentadbiran dan latihan."
 
"Diharap semua pemegang pangkat yang dilantik dapat memikul tanggungjawab ini dengan sebaik mungkin untuk membantu jurulatih-jurulatih dalam
menguruskan segala aktiviti latihan," ujarnya.
 
Majlis pemakaian pangkat itu melibatkan 40 orang Pegawai Kadet Darat, 18 orang Pegawai Kadet Udara dan 6 orang Pegawai Kadet Laut. 

